
 

Пилӗк пӗртӑван 

 

Пӗр алари пӳрнесем 

(Ай, камитле тамаша!)  

Пухӑнчӗҫ тет канаша. 

Пуҫ пӳрнийӗ калать тет:  

— Эх, хурасчӗ-ҫке кӑвас,  

Эп кулач ҫиме хавас... 

Шӗвӗр пӳрни калать тет: 

— Ҫӑнӑх чӗптӗм те ҫук-ҫке… 

 

Чи вӑтари калать тет: 

— Кӳршӗн пур янтти... Каяс,  

Кӑшт кивҫен ыйтса пӑхас. 

 

Ятсӑр пӳрни калать тет: 

— Вӗҫсӗр кивҫен ыйтасси...  

Йывӑр ӳлӗм парасси... 

 

Хай, Качийӗ калать тет: 

— Кирлӗ мар пире янтти,  

Ҫук янттин пачах тути!  

Ҫур ҫитсессӗн — тул акас,  

Кӗр пулсан — пухас, ҫапас, 

Шур арманта авӑртас, 

Ик чӗрес кӑвас хурас,  

Пӗлӗм-сӗлӗм пӗҫерес,  

Шур кулачне сиктерес. 

— Ай, чӑнах, ай, чӑнах,  



Ҫав Качи пиртен ӑслах! —  

Терӗҫ харӑс пӳрнисем, 

Пӗр алӑри тавансем. 

— Атьӑр шӑкал кар тӑрас,  

Виҫ ана сар тул акас.  

Сар кулачӑ ун чухне  

Кӳрӗ сӗтел илемне. 

